
MAKTABGACHA TA’LIMDA 
PEDAGOGLAR KASBIY 
KOMPETENSIYASINI 
RIVOJLANTIRISHDA USLUBIY 
XIZMAT VA HAMKORLIK 
MEXANIZMLARINING 
SAMARADORLIGI

UDK: 373.2:371.13
S. A. Rahmonberdiyev
O‘zbekiston Respublikasi Maktabgacha va maktab ta’limi vazirligi
bosh mutaxassisi, Toshkent shahridagi Puchon universiteti
2-bosqich magistratura talabasi

Annotatsiya: Mazkur maqola O‘zbekiston maktabgacha ta’lim tashkilotlarida pedagoglarning kasbiy malakasini oshirish 
jarayonida uslubiy xizmat va hamkorlik mexanizmlarining samaradorligini tadqiq qiladi. Tadqiqot tajriba va nazorat 
guruhlari ishtirokida o‘tkazildi. Pedagoglarning motivatsion-qadriyatli, kognitiv va innovatsion faollik mezonlari bo‘yicha 
kompetensiya darajalari tahlil qilindi. Natijalar shakllantiruvchi o‘quv kurslari, seminar va master-klasslar pedagoglarning 
kasbiy kompetensiyasini sezilarli oshirishini ko‘rsatdi. Tadqiqot shuningdek, uslubiy xizmatni tizimli boshqarish va profes-
sional hamkorlikni rivojlantirish orqali ta’lim sifatini yaxshilash imkoniyatini tasdiqlaydi. Mazkur ish maktabgacha ta’limda 
metodik yondashuvlarni takomillashtirish va pedagoglarning uzluksiz professional rivojlanishini ta’minlashga ilmiy asos 
bo‘lib xizmat qiladi.

Kalit so‘zlar: Uslubiy xizmat, pedagoglar kompetensiyasi, kasbiy malaka, metodik hamkorlik, maktabgacha ta’lim, inno-
vatsion faoliyat, pedagogik ta’lim, professional rivojlanish.
Abstract: This article examines the effectiveness of methodological services and collaboration mechanisms in enhancing 
the professional competence of preschool educators in Uzbekistan. The study was conducted with experimental and con-
trol groups. Educators’ competence levels were analyzed based on motivational-value, cognitive, and innovative activity 
criteria. Results indicated that short-term courses, seminars, and masterclasses significantly improved educators’ pro-
fessional skills. The research also demonstrates that systematic management of methodological services and fostering 
professional collaboration enhances education quality. This study provides a scientific basis for improving methodological 
approaches and ensuring continuous professional development of preschool educators.

Key words: Methodological service, educator competence, professional qualification, methodological collaboration, pre-
school education, innovative activity, pedagogical training, professional development.
Аннотация: В данной статье исследуется эффективность методической службы и механизмов профессиональ-
ного сотрудничества в процессе повышения квалификации педагогов дошкольных образовательных организаций 
Узбекистана. Исследование проводилось с участием экспериментальных и контрольных групп. Были проанали-
зированы уровни компетентности педагогов по мотивационно-ценностным, когнитивным и инновационно-дея-
тельностным критериям. Результаты показали, что формирующие учебные курсы, семинары и мастер-классы 
существенно повышают профессиональную компетентность педагогов. Исследование также подтверждает 
возможность повышения качества образования посредством системного управления методической службой и 
развития профессионального сотрудничества. Данная работа служит научной основой для совершенствования 
методических подходов в дошкольном образовании и обеспечения непрерывного профессионального развития 
педагогов.

Ключевые слова: методическая служба, компетентность педагогов, профессиональная квалификация, методи-
ческое сотрудничество, дошкольное образование, инновационная деятельность, педагогическое образование, 
профессиональное развитие.

KIRISH
Bugungi kunda dunyoda maktabgacha ta’limni takomillashtirish hamda pedagoglarning kasbiy kompe-

tensiyasini rivojlantirish orqali ta’lim sifatini va raqobatbardoshligini oshirishga alohida e’tibor qaratilmoqda. 
YUNESKO tomonidan 2030-yilgacha belgilangan “Hayot davomida sifatli ta’lim olish” konsepsiyasi [8], shuning
dek, 2022-yilda “Kichik yoshdagi bolalarni tarbiyalash va taʼlim berish” boʻyicha butunjahon konferensiyasida 
qabul qilingan Toshkent deklaratsiyasida [10] va OECDning TALIS tadqiqotlari [9] maktabgacha ta’lim tashkilot-
larida faoliyat yuritayotgan pedagoglarning doimiy kasbiy rivojlanishi va innovatsion ta’lim metodlarini egallashi 
ta’lim sifatini oshirishning muhim omili ekanini ta’kidlaydi.

2022-2026-yillarga mo‘ljallangan Yangi O‘zbekistonning taraqqiyot strategiyasida ham maktabgacha ta’lim 
xodimlarining professional tayyorgarligini takomillashtirish, ularning malakasini oshirish shakl va metodlarini 
xalqaro tajriba asosida yangilash ustuvor vazifa sifatida belgilangan [2]. Mazkur jarayonda pedagoglarning 
kasbiy kompetensiyasini shakllantirish va rivojlantirishda uslubiy xizmatning o‘rni va ta’sirini aniqlash muhim 
ahamiyat kasb etadi.

Shu bilan birga, maktabgacha ta’lim tizimida pedagoglarning kasbiy malakasini oshirishni ta’minlaydigan 
uslubiy xizmatni boshqarish mazmuni va uni loyihalashtirish mexanizmlarini chuqur tahlil qilish zarur. Tadqiqot-
ning dolzarbligi pedagoglarning professional salohiyatini rivojlantirish va ta’lim sifatini oshirish ehtiyoji bilan 
belgilanadi.

Mazkur tadqiqotning maqsadi O‘zbekiston ta’lim tizimidagi islohotlar sharoitida maktabgacha ta’lim tash-
kilotlari pedagoglarining kasbiy malakasini shakllantirish va rivojlantirishda uslubiy xizmatning ta’sirini aniqlash 
hamda ilmiy asoslashdan iborat.

MAVZUGA OID ADABIYOTLAR SHARHI
Uslubiy xizmat maktabgacha ta’lim tashkilotida ta’lim-tarbiya jarayonini takomillashtirish hamda peda-

goglarning kasbiy kompetensiyasini rivojlantirishga xizmat qiluvchi muhim tizimdir. Ilmiy adabiyotlarda u peda-
goglarning professional o‘sishini ta’minlovchi ijodiy jarayon sifatida qaraladi.

A.I.Vasilyevaning ta’kidlashicha, “maktabgacha ta’lim tashkilotlarida uslubiy ish murakkab va ijodiy jarayon 
bo‘lib, u pedagoglarning bolalar bilan ishlash usullari va uslublarini amaliy mashg‘ulotlar orqali takomillashti
rishga xizmat qiladi” [7].

F.R.Qodirova esa metodistlar “faqat nazariy tayyorgarlikka emas, balki bilimlarni amalda qo‘llash ko‘nikma-
siga ega bo‘lishi zarur” [6] ligini ta’kidlaydi.

N.A.Muslimov fikricha, “kasbiy kompetensiyani shakllantirishda uslubiy faoliyat pedagogning individual 
o‘sishi, mustaqil fikrlashi va kasbiy madaniyatini rivojlantiruvchi uzluksiz jarayon bo‘lishi kerak” [5]. Shu bois 
uslubiy xizmatning vazifasi faqat tayyor metodik tavsiyalarni yetkazish emas, balki pedagogni innovatsion 
fikrlovchi va refleksiv shaxs sifatida shakllantirishdan iboratdir.

G.A.Gaynazarova o‘z tadqiqotlarida “uslubiy xizmat shaxsga yo‘naltirilgan yondashuv asosida tashkil etil-
gandagina pedagoglarda motivatsiya, tashabbuskorlik va kasbiy faollik kuchayadi” [4] degan xulosaga keladi.

Umuman olganda, adabiyotlar tahlili shuni ko‘rsatadiki, uslubiy xizmat pedagogik tizimning muhim rivojlan-
tiruvchi mexanizmi bo‘lib, u nafaqat metodik yordam ko‘rsatish, balki ta’lim tizimini yangilash, innovatsiyalarni 
amaliyotga joriy etish hamda pedagoglarning kasbiy kompetensiyasini uzluksiz rivojlantirishga xizmat qiladi.

TADQIQOT METODOLOGIYASI
Mazkur tadqiqot pedagoglarning kasbiy malakasini oshirishda uslubiy xizmat va hamkorlik mexanizmla

rining samaradorligini aniqlashga qaratilgan bo‘lib, miqdoriy va sifat tahlil usullariga asoslandi. Tadqiqot Jizzax 
va Toshkent viloyatlari hamda Toshkent shahridagi davlat maktabgacha ta’lim tashkilotlarida 180 nafar pedagog 
ishtirokida o‘tkazildi va ular teng nisbatda tajriba (90) hamda nazorat (90) guruhlariga ajratildi.

Tadqiqot uch bosqichda amalga oshirildi: diagnostik, shakllantiruvchi va yakuniy. Shakllantiruvchi 
bosqichda tajriba guruhi uchun seminarlar, treninglar va metodik mashg‘ulotlar tashkil etilib, pedagoglarning 
metodik rejalashtirish, innovatsion texnologiyalarni qo‘llash va hamkorlik ko‘nikmalari rivojlantirildi.

Pedagoglarning kasbiy kompetensiyasi motivatsion-qadriyatli, kognitiv va innovatsion faollik mezonlari 
asosida baholandi hamda reproduktiv (past), produktiv (o‘rta) va ijodiy (yuqori) darajalarga ajratildi. Tajriba va 
nazorat guruhlari natijalari solishtirma va korrelyatsion tahlil orqali o‘rganildi. Olingan natijalar uslubiy xizmat va 
hamkorlik mexanmlarining pedagoglar malakasini oshirish hamda davlat ta’lim standartini joriy etishda muhim 
ahamiyatga ega ekanini ko‘rsatdi (1-rasm). 

1-rasm: O‘zbеkіston Rеsрublіkаsіdа mаktаbgасhа tа’lіm tіzіmіdа dаvlаt tа’lіm stаndаrtіnі jorіy еtіshdа 
реdаgoglаrnіng kаsbіy mаlаkаsіnі oshіrіsh, uslubіy хіzmаt fаolіyаtі vа реdаgoglаr bіlаn sаmаrаlі hаmkorlіk 
mехаnіzmі

Pedagoglarni qo‘llab-quvvatlash mexanizmi maktabgacha ta’limda pedagoglarning kasbiy malakasini 
oshirish, ularning uslubiy rivojlanishini ta’minlash va davlat ta’lim standartini samarali joriy etishga xizmat qiladi. 

Mexanizm uslubiy xizmatni tizimli tashkil etish, pedagoglarning bilim va ko‘nikmalarini rivojlantirish, ta’lim sifati 
va pedagogik faoliyatni baholash, metodik resurslarni yaratish va innovatsion yondashuvlarni joriy etishni o‘z 
ichiga oladi.

Uslubiy xizmat pedagoglarning kasbiy rivojini uzviy va izchil ta’minlab, hamkorlik va tajriba almashinishni 
rivojlantiradi hamda amaliyotga yo‘naltirilgan metodik yordamni ta’minlaydi. Mexanizmning samarali ishlashi 
tashkilot ichidagi metodik tizim, malakali kadrlar va axborot-resurslar, jumladan elektron platformalar va maso-
faviy ta’lim imkoniyatlariga bog‘liq.

Amaliy jarayon pedagogik ehtiyojlarni aniqlash, metodik tadbirlarni rejalashtirish, kasbiy rivojlanish faoliya-
tini tashkil etish, kompetensiyalarni baholash va metodik ishlar hamda innovatsion yondashuvlarning samara-
dorligini tahlil qilish bosqichlarini o‘z ichiga oladi.

Natijada, mexanizm pedagoglarning kasbiy malakasini tizimli oshirish, uslubiy xizmatni samarali tashkil 
etish va o‘zaro hamkorlikni mustahkamlash orqali maktabgacha ta’lim sifatini oshirish va zamonaviy kompeten-
siyalarni shakllantirishga xizmat qiladi.

TAHLIL VA NATIJALAR
Tajriba-sinov ishlari natijalari uslubiy xizmat va pedagoglar o‘rtasidagi hamkorlik mexanizmlarining mak

tabgacha ta’lim tashkilotlari pedagoglarining kasbiy kompetensiyasiga ijobiy ta’sir ko‘rsatishini tasdiqladi. 
Tadqiqot davomida pedagoglarning motivatsion-qadriyatli, kognitiv hamda innovatsion faollik mezonlari bo‘yicha 
rivojlanish dinamikasi tajriba va nazorat guruhlari kesimida solishtirma tahlil qilindi.

Shuningdek, pedagoglarning uslubiy xizmatni boshqarish, samarali hamkorlikni tashkil etish va mualliflik 
metodikasi asosida o‘qitish kompetensiyasini aniqlash maqsadida o‘tkazilgan tajriba-sinov natijalari tajriba va 
nazorat guruhlari uchun Student va Pearson χ² metodlari yordamida tahlil qilindi.

Boshlang‘ich diagnostika bosqichida tajriba va nazorat guruhlaridagi pedagoglarning kasbiy kompetensiya 
darajalari deyarli bir xil ko‘rsatkichlarga ega bo‘lib, ularning aksariyati reproduktiv (past) va produktiv (o‘rta) 
darajada ekanligi aniqlandi. Pedagoglarning uslubiy xizmatning tuzilmasi va funksiyalari haqidagi bilimlari 
yetarli darajada shakllanmaganligi, metodik ishlarni rejalashtirish va innovatsion pedagogik texnologiyalarni 
qo‘llashda qiyinchiliklarga duch kelayotgani kuzatildi.

Shakllantiruvchi bosqichda tajriba guruhi pedagoglari uchun mualliflik metodikasi asosida tashkil etilgan 
qisqa muddatli o‘quv kurslari, seminarlar, treninglar va master-klasslar natijasida ularning kasbiy kompetensi-
yasida sezilarli ijobiy o‘zgarishlar qayd etildi. Xususan, motivatsion-qadriyatli mezon bo‘yicha pedagoglarda 
kasbiy rivojlanishga bo‘lgan ichki ehtiyoj, metodik faoliyatga qiziqish va professional o‘sishga intilish kuchaydi. 
Pedagoglar uslubiy xizmat faoliyatini ta’lim sifatini oshirishning muhim omili sifatida anglay boshladilar.

Kognitiv mezon bo‘yicha tajriba guruhi pedagoglarida uslubiy xizmatni boshqarish, metodik ishlarni 
rejalashtirish va hamkorlik mexanizmlarini tashkil etish bo‘yicha bilimlar darajasi sezilarli oshdi. Ular davlat 
ta’lim standartini joriy etish jarayonida metodik hujjatlardan samarali foydalanish, mashg‘ulotlarni zamonaviy 
pedagogik yondashuvlar asosida loyihalash ko‘nikmalarini egalladilar. Nazorat guruhida esa bu ko‘rsatkichlar 
nisbatan barqaror holda qolib, sezilarli o‘sish kuzatilmadi.

Innovatsion faollik mezoni bo‘yicha tajriba guruhi pedagoglarida yangi pedagogik texnologiyalarni qo‘llash, 
loyiha va tajriba faoliyatida ishtirok etish, metodik muammolarga ijodiy yondashish ko‘rsatkichlari yuqori dara-
jaga ko‘tarildi. Pedagoglarning seminar, master-klass, “metodik mahorat kuni” kabi tadbirlarni mustaqil tashkil 
etish va olib borish qobiliyati shakllandi. Bu holat ularning ijodiy (yuqori) kompetensiya darajasiga o‘tganligini 
ko‘rsatdi.

Quyida ushbu hisob-kitoblar natijalari umumlashtirilgan holda keltiriladi hamda barcha maktabgacha ta’lim 
tashkilotlari bo‘yicha umumiy ko‘rsatkichlarni aks ettiruvchi 1-jadval taqdim etiladi.

1-jadval: Pedagoglarning kompetentlik darajasi dinamikasi

Hududlar nomi Darajalar

Tajriba guruhi Nazorat guruhi

Tajribadan 
oldin 

pedagoglar 
soni

%

Tajribadan 
keyin 

pedagoglar 
soni

%

Tajribadan 
oldin 

pedagoglar 
soni

%

Tajribadan 
keyin 

pedagoglar 
soni

%

Jizzax, Toshkent 
viloyati va Toshkent 
shahar

Yuqori 26 28,9 49 54,4 16 17,8 34 37,8

O‘rta 43 47,8 28 31,1 31 34,4 20 22,2

Past 21 23,3 13 14,4 43 47,8 36 40,0

Jami 90 100 90 100 90 100 90 100

Pedagoglar kompetensiyasi darajasining dinamikasi diagramma orqali ifodalangan (% da) (2-rasm).

2-rasm: Pedagoglar kompetensiyasi darajasining dinamikasi diagramma ko‘rinishida (% da)

Matematik-statistik tahlil natijalari tajriba va nazorat guruhlari o‘rtasidagi farqlarni ishonchli darajada 
tasdiqladi. Tajriba guruhi pedagoglarida produktiv va ijodiy darajaga o‘tganlar ulushi sezilarli oshgan bo‘lsa, 
nazorat guruhida asosan reproduktiv va qisman produktiv daraja saqlanib qoldi. Bu esa shakllantiruvchi 
ta’sirning samaradorligini ko‘rsatadi.

Shuningdek, korrelyatsion tahlil natijalari pedagoglarning metodik tadbirlarda ishtirok etish darajasi bilan 
ularning kasbiy kompetensiyasi o‘rtasida ijobiy bog‘liqlik mavjudligini aniqladi. Uslubiy xizmat tomonidan tizimli 
metodik qo‘llab-quvvatlash va maqsadli hamkorlik pedagoglarning professional bilimlari, amaliy ko‘nikmalari va 
innovatsion faolligini oshirishga bevosita ta’sir ko‘rsatgani aniqlandi.

Olingan empirik natijalar shuni ko‘rsatdiki, maktabgacha ta’lim tashkilotlarida faol uslubiy xizmatning 
mavjudligi pedagoglarning kasbiy kompetensiyasini barqaror rivojlantirishga xizmat qiladi. Ayniqsa, metodik 
ishlarni tizimli tashkil etish, hamkorlik mexanizmlarini yo‘lga qo‘yish va pedagoglarni uzluksiz professional rivoj
lanishga jalb etish ta’lim jarayonining umumiy samaradorligini oshirishga imkon yaratadi.

Umuman olganda, tajriba-sinov ishlari natijalari uslubiy xizmat va hamkorlik mexanizmlarini davlat ta’lim 
standartini joriy etishda samarali mexanizm sifatida qo‘llash pedagoglarning kasbiy malakasini oshirishda 
muhim pedagogik shart-sharoit ekanligini ilmiy asosda tasdiqladi.

Tadqiqot natijalari maktabgacha ta’lim pedagoglarining uslubiy xizmatni boshqarish va hamkorlik kompe-
tensiyalarini rivojlantirish zarurligini tasdiqladi. An’anaviy metodik tadbirlar pedagoglarning bilim va ko‘nikma-
larini yetarli darajada shakllantirmaganligi, metodik ishlarning tizimli va maqsadga yo‘naltirilmaganligi bilan 
izohlanadi. Past kompetensiya ko‘rsatkichlari maxsus seminar-treninglarning yetishmasligi bilan bog‘liq bo‘lib, 
pedagoglarning real ehtiyojlariga mos metodik ishlarning muhimligini ko‘rsatadi.

Tadqiqotda ishlab chiqilgan o‘quv dasturi va metodik yondashuv tajriba guruhida kompetensiya darajasi
ning sezilarli oshishini ta’minladi, samaradorlik koeffitsiyenti 1,106 ga teng bo‘lib, nazorat guruhidan 10,6 % 
yuqori bo‘ldi. Qisqa muddatli kurslar va seminarlar pedagoglarning mustaqil bilim olish motivatsiyasini oshirib, 
ularni metodik faoliyat subyekti sifatida shakllantirdi va professional hamkorlikni rivojlantirishga xizmat qildi.

Shu bilan birga, natijalar tizimli va maqsadga yo‘naltirilgan treninglar, seminarlar va kurslarning pedagogik 
kompetensiyani shakllantirishda samarali vosita ekanligini tasdiqlaydi. Umuman olganda, maxsus metodik 
dasturlar uslubiy xizmatni boshqarish va hamkorlik mexanizmlarini rivojlantirish orqali davlat ta’lim standar-
tini samarali joriy etish va pedagoglarning kasbiy malakasini oshirishda muhim shart ekanligi ilmiy jihatdan 
tasdiqlandi.

XULOSA VA TAKLIFLAR
Mazkur tadqiqot maktabgacha ta’lim pedagoglarining kasbiy malakasini oshirishda uslubiy xizmat va 

professional hamkorlik mexanizmlarining davlat ta’lim standartini joriy etishdagi samaradorligini aniqlashga 
qaratildi. Tajriba-sinov ishlari pedagoglarning motivatsion-qadriyatli, kognitiv va innovatsion faollik mezonlari 
bo‘yicha sezilarli ijobiy o‘zgarishlarni ko‘rsatdi. Tajriba guruhi pedagoglarida uslubiy xizmatni boshqarish va 
hamkorlikni tashkil etish bo‘yicha kompetensiya darajasi oshib, nazorat guruhiga nisbatan ustunlik tasdiqlandi.

Empirik natijalar metodik ishlarni tizimli tashkil etish, professional hamkorlik muhitini shakllantirish va inno-
vatsion pedagogik texnologiyalarni amaliyotga joriy etish pedagoglarning kasbiy rivojlanishini barqaror ta’min-
lashini ko‘rsatdi. Avtonom rejimdagi qisqa muddatli kurslar va maqsadli seminarlar pedagoglarning mustaqil 
bilim olish motivatsiyasini oshirib, ularni metodik faoliyat subyekti sifatida shakllantirdi.

Shu bilan birga, tadqiqot uslubiy xizmatni faqat tashkiliy faoliyat emas, balki strategik pedagogik mexanizm 
sifatida ko‘rib chiqish zarurligini ham ilmiy jihatdan asoslaydi. Umuman olganda, tizimli boshqarilgan uslubiy 
xizmat va hamkorlik mexanizmlarini joriy etish maktabgacha ta’lim sifatini oshirish va pedagoglarning kasbiy 
malakasini barqaror rivojlantirishda muhim shartdir. Natijalar amaliyot uchun metodik tavsiyalar va kelgusida 
uslubiy xizmat faoliyatini takomillashtirish bo‘yicha ilmiy izlanishlarga asos bo‘la oladi.

